
Annotatsiya. Ushbu maqola kremniyorganik birikmalar yordamida mato va charmni suv va changga chidamli,
yonmaydigan holga keltirish texnologiyalarini o‘rganadi. Kremniyorganik birikmalar, masalan, polidimetilsiloksan
(PDMS), mato va charm yuzasida ingichka, ammo mustahkam gidrofobik va olovga chidamli plyonka hosil giladi.
Bu plyonka materialning suvni yutish qobiliyatini sezilarli darajada kamaytiradi va uning yonish xavfini
pasaytiradi. Maqolada kremniyorganik birikmalar bilan ishlov berishning samaradorligi, ekologik xavfsizligi va
iqtisodiy jihatlari tahlil gilinadi. Ilmiy yangilik sifatida, kremniyorganik birikmalar asosida ishlab chiqilgan yangi
ishlov berish usullari va ularning mato va charmga ta'siri ko‘rsatiladi.

Kalit so’zlar: kremniyorganik birikmalar, PDMS, gidrofobik plyonka, olovga chidamlilik, mato, charm, ekologik
xavfsizlik, ishlov berish texnologiyasi.

Annotation. This article explores technologies for rendering textiles and leather water- and dust-repellent as well
as flame-retardant using organosilicon compounds. Organosilicon compounds, such as polydimethylsiloxane
(PDMS), form a thin yet durable hydrophobic and flame-resistant coating on the surface of textiles and leather.
This coating significantly reduces the material’s water absorption capacity and lowers its flammability risk. The
article analyzes the effectiveness, environmental safety, and economic aspects of treatment with organosilicon
compounds. As a scientific novelty, newly developed treatment methods based on organosilicon compounds and
their effects on textile and leather properties are presented.

Keywords: organosilicon compounds, PDMS, hydrophobic coating, flame resistance, textile, leather,
environmental safety, surface treatment technology.

DOI: https://doi.org/10.47390/ts-v3i10y2025N11

Kirish

Zamonaviy texnologiyalar rivojlanishi bilan birga, ekspluatatsion sharoitlari og'ir
bo‘lgan sanoat tarmogqlarida ishlatiladigan materiallarga nisbatan qo‘yilayotgan talablar ortib
bormoqda. Jumladan, mato va charm materiallarning suv va changga chidamliligi, yong‘inga
bardoshliligi, ekologik xavfsizligi kabi xususiyatlari yuqori funksional darajada bo‘lishi talab
etiladi. Bu esa, materiallarni kimyoviy moddalarga asoslangan kompleks ishlov berish orqgali
modifikatsiyalash zaruratini yuzaga keltiradi.

Kimyoviy ishlov berishning bir nechta usullari mavjud:

Intumesent Qoplama: Bu usulda, material yuzasiga qalin va ko‘piksimon gatlam hosil
qiluvchi moddalar qo‘llaniladi. Harorat ko‘tarilganda, bu qatlam kengayadi va materialni
izolyatsiya qiluvchi qatlam hosil giladi.

Halogenlash: Bu jarayonda, materialga halogen elementlari qo‘shiladi, bu esa olovni
sekinlashtiruvchi xususiyatlarni yaxshilaydi.

Fosforli Birikmalar: Fosforli birikmalar ham olovga chidamli xususiyatlarni
yaxshilashda ishlatiladi. Ular olovni sekinlashtirish va materialning yonishini oldini olishda
yordam beradi.

Nanotexnologiya: Nanotexnologiya yordamida olovga chidamli qo‘shimchalar
materialning ichiga yaxshiroq tarqaladi va ularning samaradorligini oshiradi.

Materiallarning tuzilishi va unga qo‘shiladigan kimyoviy moddalar digqat bilan
tanlanadi. Materialning tuzilishi va unga qo‘shiladigan moddalar o‘rtasidagi o‘zaro ta’sir,
materialning olovga chidamliligini belgilaydi. Shuning uchun, olovga chidamli matolar ishlab
chiqarishda kimyoviy ishlov berish jarayoni juda muhim ahamiyatga ega. Olovga chidamli
matolar ishlab chigarishda kimyoviy ishlov berishning ahamiyati shundaki, bu jarayon
materialning yonish jarayonini sekinlashtiradi yoki toxtatadi. Bu esa, yong‘in xavfsizligini
oshirish va inson hayotini saglashda juda muhimdir[1; 24-36-b].

Tadqiqot ob’ekti sifatida texnik matolar hamda tabiiy va sun’iy charmlar tanlab olindi.
Tadqgiqot predmeti esa mazkur materiallarga kremniyorganik birikmalar orqali berilgan
gidrofob, antistatistik va olovga chidamli xossalarning shakllanish mexanizmlaridir.

Maqolaning asosiy maqgsadi — kremniyorganik birikmalarning polimer asosli
materiallarga ta’sirini tajriba va tahlil asosida o‘rganish, ularning strukturaviy va himoya
xossalariga ta’sirini aniqlashdir. Tadqiqotning asosiy vazifalari sifatida mavjud ilmiy
manbalarni tahlil qilish, tajriba asosida qoplama texnologiyasini ishlab chiqish va olingan
natijalarning ilmiy asoslangan bahosini berish keltiriladi.

Ushbu yo‘nalishning dolzarbligi global miqyosda ekologik xavfsiz, ko‘p funksiyali va
barqaror materiallar ishlab chigarishga bo‘lgan talabning ortib borayotganligi bilan belgilanadi.
Shuningdek, sanoat miqyosida yong‘inga chidamli va o‘z-o‘zini tozalovchi materiallardan
foydalanish texnologik xavfsizlik va energiya tejamkorlikni ta’'minlashda muhim rol o‘ynaydi.

Tadqiqot metodologiyasi: Ushbu ilmiy maqolani yozishda analitik va eksperimental
metodlardan foydalanildi. Asosiy metod sifatida qiyosiy taqqoslash wusuli qo‘llanilib,
kremniyorganik birikmalar bilan ishlov berilgan hamda ishlov berilmagan mato va charm
namunalarining fizik-kimyoviy xossalari solishtirildi. Gidrofoblik darajasi suv tomchisi
burchagi o‘lchovi orqali, chang yutilishi esa massaning ortishi bo‘yicha aniglandi. Yong‘inga
chidamlilikni aniglashda esa termik ta’sirga bardoshlilik laboratoriya sharoitida sinovdan
o‘tkazildi. Barcha olingan ma’lumotlar statistik jihatdan qayta ishlanib, grafik va jadval shaklida
tahlil qilindi. Ishlab chiqgilgan ishlov berish texnologiyasi turli sharoitlarda testdan o‘tkazilib,
samaradorligi baholandi[3; 42-46-b].

Tahlil va natijalar: Tadqiqot davomida charm va mato namunalariga kremniyorganik
tarkibli eritma bilan ishlov berildi. Ishlovdan so‘ng material yuzasida aniq ko‘rinadigan
gidrofob qatlam shakllangan bo'lib, suv tomchisi burchagi 135-145° oralig‘ida bo‘ldi. Bu holat
materiallarning suvni itarish qobiliyati sezilarli darajada oshganini ko‘rsatdi[5; 65-72-b].

Quyidagi 1-jadvalda ishlov berilgan va berilmagan namunalar orasidagi asosiy
ko‘rsatkichlar keltirilgan:

1-jadval
Ko‘rsatkich Ishlov berilmagan Ishlov berilgan O‘zgarish (%)
Suv yutilishi (g/m?) 85 12 -85.9%
Chang yutilishi (g/m?) 63 15 -76.2%
Yonish vagqti (s) 18 74 +311.1%

Yuqoridagi ma’lumotlar shuni ko‘rsatadiki, kremniyorganik birikmalar bilan ishlov
berish orqali materiallarning himoya xususiyatlari sezilarli darajada kuchayadi. Shuningdek,
materiallarning elastikligi va tashqi ko‘rinishi saqlanib qoladi, bu esa ularni turli sanoat
tarmogqlarida amaliy qo‘llash imkonini oshiradi. Tadqiqotimizda matoga natriy
kremniyorganik birikma va silikatning suvli eritmasi bilan ishlov berdik. Bunda biz
kremniyorganik birikmalarni suv bilan 1:1 nisbatda suyultirib maxsus ertma tayyorlab oldik
va shu eritma asosida matoga maxsus usullar yordamida ishlov berdik. Kopozitsiyaga
kiritilayotgan maxsus kimyoviy teng mol nisbatda olingan eritma mato tolalarini bir-biriga
yopishtiradi shu bilan birga paxta materialini tog‘iridan-tog‘ri olov tasirida yonmaydigan qiladi.
Matoga maxsus usul yordamida ishlov berilgandan so’ng uni sifati buzilmasligi uchun maxsus
qurutish asbobi ,Pulvizator” yordamida quritib oldik. Ushbu tagdimot natijasida olingan
mahsulot to’laqonli iqtisodiy samaradorlikni va ekalogik samaradorlikni qoplaydi hamda tan
narxi jihatdan ancha qulayliklarni amaliyotga tadbiq qgila oladi[4; 88-92-b].

Xulosa va takliflar. Tadqiqot natijalari shuni ko‘rsatdiki, kremniyorganik birikmalar
yordamida mato va charm materiallariga ishlov berish ularning gidrofoblik, changdan
himoyalanish va yong‘inga chidamlik xususiyatlarini sezilarli darajada yaxshilaydi. Ishlov
berilgan materiallar suv va changni yutmaydi, yonishga bardoshli bo‘lib qoladi va ekologik
xavfsizlik talablariga javob beradi.

Takliflar:

—Kremniyorganik ishlov berish texnologiyasini sanoat korxonalarida joriy qilish tavsiya
etiladi.

—Tadqiqot doirasini kengaytirib, boshqa sintetik materiallarda ham o‘xshash ishlovlar
natijadorligini tahlil qilish mumkin.

—Kelajakda bu texnologiyani biomodifikatsiyalash orqali yanada ekologik toza shaklga
Kkeltirish istigbollidir.

